
Banaprarthita Ganapatyatvaprapti Varnanam

બાણપ્રાર્થિત   ગાણપત્યત્વપ્રાપ્તિવર્ણનમ્

બાણઃ -
ભક્તિં  ત્વદીયજનસઙ્ગમમેવ  શમ્ભો

લિઙ્ગાર્ચનં  ચ સુભગં તવ બાણલિઙ્ગે  ।
સમ્પ્રાર્થયામિ ભગવંસ્તવ ભક્તિભાવં

વાઞ્છા ન મે ભવતિ તુચ્છભવાદિધર્મે॥ ૧॥
કિં  યાગૈરતિતુતુચ્છભોગફલદૈઃ સ્વર્ગાદિપાતાન્તકૈઃ

કિં  ગોભિર્ધનન્યાન્યરત્નનિકરૈર્હૈમૈશ્ચ પાત્રાર્પણૈઃ ।
શમ્ભો નાર્મદલિઙ્ગમસ્તકગમં  બિલ્વીદલૈઃ કોમલૈઃ

સમ્પૂજ્ય પ્રમથાધિનાથપદવીં  પ્રાપ્નોતિ ભાગ્યૈર્યુતઃ॥ ૨॥
નીરૈર્નાર્મદજૈઃ સુશોભિતમહાકર્પૂરખણ્ડદ્રવૈઃ

સંસેવ્યાલોક્ય હૃષ્ટો ભવદભયપદં પ્રાપ્તુમિચ્છામિ શમ્ભો ।
ગાણાપત્યં મમાસ્તુ પ્રિયમમરવરૈર્દુર્લભં ત્વત્પદાબ્જે

ભક્તિર્ભક્તૈઃ સહાસ્તુ પ્રતિદિવસમહો સઙ્ગમશ્ચાઘહારી ॥ ૩॥
સદ્યો નાર્મદલિઙ્ગમણ્ડલમિદં  બાણાખ્યતાં પ્રાપ્નુયા-
દેવં દેયો વરો મે પ્રથયિતુમખિલં લોકમદ્ય પ્રસીદ॥ ૪॥

ઈશ્વરઃ -
તસ્યોદારવચો નિશમ્ય ગિરિજે દત્તો વરો મે કૃતો

ગાણાપત્યપદે સ દૈત્યતનયઃ શક્રાદિગર્વાપહઃ ।
સર્વં ભક્તજનાર્પણાય સતતં ચિત્તં મદીયં શિવે

સદ્ભક્તો ભુવિ દુર્લભઃ સુખકરઃ શ્રીબાણલિઙ્ગાર્ચકઃ ॥ ૫॥
॥ ઇતિ શિવરહસ્યાન્તર્ગતે બાણપ્રોક્તં ગાણપત્યત્વવર્ણનં સમ્પૂર્ણમ્॥
-॥ શ્રીશિવરહસ્યમ્ । ભર્ગાખ્યઃ પઞ્ચમાંશઃ । અધ્યાયઃ ૧૦। ૭૦-૭૪॥

Notes:

Bana, the son of asura Mahabali, prays to Shiva to grant him the status of lord of gana-

s. Shiva is pleased with him and accords to him the status of gana-pati and blesses that

the Narmada Linga-s (Shiva lingas formed naturally in the river bed of Narmada) will

henceforth also be known as Banalingas.

The shlokas have been renumbered for readers’ convenience.

Proofread by Ruma Dewan

Banaprarthita Ganapatyatvaprapti Varnanam

pdf was typeset on February 1, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

